
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

Penggunaan iPad Dalam Menambakbaik Interaksi Di Kalangan
Pensyarah Dan Pelajar Bagi Kursus Matematik Kejuruteraan 1

Mohd Syukor Che Omar
Jabatan Matematik Sains dan Komputer
Politeknik Seberang Perai.
syukor@psp.edu.my

Azlina Hassan
Jabatan Matematik Sains dan Komputer
Politeknik Tuanku Sultanah Bahiyah.

ABSTRAK

Bagi kursus Matematik Kejuruteraan 1 (DBM10013), interaksi dan maklum balas di antara
pensyarah adalah sangat penting bagi memastikan pensyarah dapat memantau perkembangan
pelajar serta menggalakkan pelajar membuat latihan semasa dan selepas sesi pengajaran dan
pembelajaran dalam talian (PdPDT) bagi mengukuhkan kefahaman mereka. Namun, kesukaran
yang dihadapi oleh pensyarah semasa menyemak latihan berbentuk subjektif dalam talian telah
menyebabkan pelajar tidak mendapat maklum balas segera dan kurang selesa berinteraksi untuk
bertanya soalan semasa PdPDT dijalankan. Justeru itu, kajian tindakan ini dijalankan untuk
menambahbahbaik strategi PAPDT pensyarah dalam kursus Matematik Kejuruteraan 1 dengan
menggunakan kaedah pengintegrasian aplikasi Microsoft Teams dan iPad bagi menyemak latihan
yang dihantar oleh pelajar. Kajian ini juga bertujuan untuk menilai persepsi pelajar terhadap interaksi
dan maklumbalas pensyarah berdasarkan latihan yang diberikan. Dapatan kajian telah dibuat
berdasarkan pemerhatian, temubual dan analisis soal selidik ke atas 15 orang pelajar DTP1A di
Politeknik Seberang Perai. Hasil kajian mendapati, 100% responden bersetuju bahawa tempoh
maklum balas pensyarah kursus terhadap latihan pelajar adalah cepat melalui pendekatan
pengintegrasian aplikasi Microsoft Teams dan penggunaan iPad. Tempoh maklum balas yang
diberikan oleh pensyarah adalah 30 minit hingga 1 jam bagi latihan yang diberi secara pembelajaran
segerak dan 1 hingga 2 hari bagi latihan yang diberikan secara pembelajaran tidak segerak.
Dapatan kajian juga menunjukkan 93.33% pelajar bersetuju bahawa maklum balas segera yang
diberi oleh pensyarah dapat memotivasikan dan meningkatkan interaksi antara pensyarah dan
pelajar. Mereka bersetuju bahawa maklum balas segera yang diberi oleh pensyarah menjadikan
mereka lebih selesa untuk mendapatkan penjelasan bagi jawapan yang salah semasa sesi PdPDT.
Dapatan ini menunjukkan pendekatan pengintegrasian aplikasi Microsoft Teams dan penggunaan
iPad dapat meningkatkan interaksi dan maklum balas di kalangan pensyarah dan pelajar bagi kursus
Matematik Kejuruteraan 1.

Kata kunci: iPad, Microsoft Teams, latihan, interaksi, maklum balas.

PENGENALAN

Sejak negara berdepan dengan krisis pandemik Covid-19, sistem pendidikan di Malaysia telah
terkesan disebabkan langkah kawalan pergerakan yang diperkenalkan oleh kerajaan bagi
membendung penularan virus Covid-19. Pendekatan pengajaran dan pembelajaran di institut
pengajian tinggi termasuk Politeknik Seberang Perai juga turut berubah sepenuhnya di mana
kaedah pengajaran dan pembelajaran jarak jauh telah mengambil peranan dan lebih terarah kepada
pengajaran dan pembelajaran dalam talian (PdPDT). Sepanjang aktiviti PAPDT berlangsung,
pensyarah mempunyai pelbagai medium untuk berkomunikasi dengan pelajar dan mengagihkan

sumber PdP dengan lebih mudah. Antara medium yang digunapakai ialah email, whatsapp,
telegram, CIDOS dan Microsoft Teams. Walau bagaimanapun, masih terdapat kelemahan semasa
penggunaan medium ini dalam PdPDT terutamanya bagi kursus Matematik. Menurut Hodges dan
Hunger (2011), PdP dalam talian bagi subjek Matematik adalah lebih sukar dan mencabar
berbanding subjek lain yang hanya menggunakan paparan teks biasa. Ini kerana bahan pengajaran
dan pembelajaran bagi subjek ini melibatkan latihan berbentuk pengiraan dan ini menjadikan sesi
PdP untuk subjek ini tidak semudah subjek yang lain. Tambahan pula pelajar kurang selesa
berinteraksi dan memberi maklumbalas untuk bertanya soalan sewaktu sesi PAPDT dijalankan. Isu
ini menjadi cabaran di kalangan pensyarah bagi mencari kaedah terbaik untuk mengatasi
kelemahan tersebut di samping menyokong pembelajaran pelajar dari jarak jauh. Interaksi dan
maklumbalas di antara pensyarah dan pelajar sangat penting bagi memastikan pensyarah dapat
memantau perkembangan pelajar serta menggalakkan pelajar membuat latihan semasa dan
selepas sesi PAPDT berlangsung bagi mengukuhkan kefahaman mereka.

Bagi kursus Matematik Kejuruteraan 1, penekanan kepada latihan amatlah penting bagi
memastikan penglibatan pelajar semasa PdPDT. Walaupun terdapat platform penilaian dalam
talian seperti seperti Quizziz, Edpuzzle dan Kahoot! bagi menyokong pelaksanaan PdPDT, namun
penggunaan platform tersebut adalah terbatas untuk menguji kemahiran pelajar menyelesaikan
masalah kursus Matematik Kejuruteraan 1 secara menyeluruh kerana ia lebih menjurus kepada
soalan-soalan berbentuk objektif dan pilihan jawapan. Kebiasaannya latihan yang diberikan semasa
dan selepas sesi PAPDT adalah berbentuk subjektif atau struktur. Hal ini menyukarkan pensyarah
untuk menyemak dan memberi maklumbalas segera dalam talian. Isu dan cabaran yang dihadapi
oleh pensyarah semasa menyemak tugasan pelajar yang berbentuk subjektif dalam talian adalah
kurang diberi penekanan.

Sehubungan itu, kaedah pengintegrasian aplikasi Microsoft Team dan iPad dalam PdPDT
adalah dicadangkan untuk memberi impak yang baik dalam menambahbaik interaksi dan
maklumbalas di antara pensyarah dan pelajar.

PERNYATAAN MASALAH

Kekangan pelaksanaan PdP secara bersemuka telah menyebabkan kebanyakan pensyarah
di Politeknik Seberang Perai mengunakan platform dalam talian seperti Microsoft Teams untuk
mengumpul dan menyimpan latihan dan tugasan pelajar yang berbentuk subjektif. Pensyarah
menghadapi masalah untuk menyemak latihan yang dihantar oleh pelajar kerana akses terhadap
jawapan pelajar adalah terhad di telefon pintar, komputer dan laptop. Pensyarah juga perlu memuat
turun kertas jawapan pelajar sebelum membuat semakan dan memuat naik semula kertas jawapan
selepas semakan dibuat. Proses semakan kertas jawapan menjadi rumit dan memakan masa.
Tambahan pula, semakan kertas jawapan dalam talian adalah satu proses yang agak mencabar
dan memerlukan tumpuan yang lebih semasa menyemak jawapan pelajar. Implikasi ini
menyebabkan pelajar tidak menerima semula latihan yang telah disemak dalam tempoh yang
ditetapkan dan menyebabkan pelajar hilang fokus terhadap sesuatu topik yang ingin dikuasai serta
kurang motivasi untuk membuat latihan.

OBJEKTIF KAJIAN

1. Menambahbaik strategi PdPDT pensyarah dalam kursus Kejuruteraan Matematik 1
(DBM10013) dengan menggunakan kaedah pengintegrasian aplikasi Microsoft Teams dan
penggunaan iPad untuk menyemak latihan yang dihantar oleh pelajar.

2. Menilai persepsi pelajar terhadap interaksi dan maklumbalas pensyarah berdasarkan
latihan yang diberikan melalui pendekatan kaedah pengintegrasian aplikasi Microsoft
Teams dan penggunaan iPad.

KUMPULAN SASARAN

Seramai 15 orang pelajar semester 1 Diploma Kejuruteraan Pembuatan (DTP1A) yang
mendaftar kursus DBM10013 Matematik Kejuruteraan 1 pada sesi 2 2021/2022 telah dipilih sebagai
kumpulan sasaran kajian. Pemilihan kumpulan sasaran kajian adalah disebabkan pengkaji
merupakan pensyarah kursus Matematik Kejuruteraan 1 dan dapat berhubung dengan pelajar
tersebut secara langsung untuk memberi maklum balas melalui soal selidik berkaitan.

PELAKSANAAN KAJIAN

Bahagian ini menerangkan mengenai metodologi yang digunakan sepanjang pelaksanaan
kajian. Kajian dimulakan dengan membuat tinjauan awal ke atas interaksi dan maklumbalas
pensyarah dan pelajar semasa PdPDT bagi kursus Matematik Kejuruteraan 1. Seterusnya,
pelaksanaan cadangan intervensi dengan menggunakan kaedah pengintegrasian aplikasi Microsoft
Teams dan penggunaan iPad untuk menyemak hasil kerja latihan pelajar. Satu set kaji selidik telah
diedarkan kepada pelajar untuk menilai persepsi pelajar terhadap interaksi dan maklumbalas
pensyarah berdasarkan latihan yang diberikan melalui pendekatan kaedah ini.

Tinjauan Awal

Antara kaedah yang telah digunakan oleh pengkaji bagi mengenalpasti tahap interaksi dan
maklumbalas pensyarah dan pelajar semasa PdPDT bagi kursus Matematik Kejuruteraan 1 adalah
melalui pemerhatian dan temubual terhadap kumpulan pelajar ini.

Pemerhatian

Pengkaji telah membuat pemerhatian ke atas pelajar semasa dan selepas proses pengajaran
dan pembelajaran berlangsung pada semester lepas. Antara yang diberi perhatian adalah
memantau interaksi sewaktu PdPDT dan juga maklumbalas pelajar melalui pendekatan latihan dan
hasil kerja pelajar yang dihantar.

Refleksi

Berdasarkan pemerhatian, pengkaji mendapati pelajar kurang memberi interaksi dan
maklumbalas terutamanya apabila melibatkan latihan dan hasil kerja pelajar. Ini mungkin
disebabkan pelajar tidak mendapat maklumbalas segera dari pensyarah selepas hasil kerja latihan
pelajar dihantar sekaligus menyebabkan mereka kurang bermotivasi untuk menghantarnya.

Sesi temu bual bersama pelajar

Pengkaji juga telah melakukan sesi temu bual untuk bertanya kepada pelajar berkenaan
punca sebenar mereka kurang memberi maklumbalas dengan menghantar latihan yang diberi. Sesi
temu bual telah diadakan semasa sesi PdPDT dijalankan setelah pengkaji mendapat hasil kerja
latihan pelajar yang dihantar semakin berkurangan.

Refleksi
Hasil sesi temu bual, pengkaji juga mendapati kebanyakan pelajar memberi respon bahawa
mereka kurang bersemangat untuk menghantar latihan yang diberi oleh pensyarah kerana tempoh

maklumbalas yang lambat dari pensyarah dan tidak konsisten. Isu ini mungkin berpunca daripada
lambakan latihan yang tidak sempat disemak oleh pensyarah secara dalam talian.

Cadangan Intervensi

Pengkaji menggunakan pendekatan pengintegrasian aplikasi Microsoft Teams dan
penggunaan iPad dalam PdPDT untuk menyemak latihan yang dihantar oleh pelajar seperti yang

ditunjukkan dalam Rajah 1.
<Buka Aplikasi Microsoft Te eams)

Cipta medum penghantaran latihan melaln
Platform Assignment

l

Install dan sign in Aplikasi One Drive di
1Pad

l

Buka Folder kelas pelajar
(Contohnya: DTP1A — DBM10013)

l

Buka Folder Student Work

!

Buka Folder Submitted files

l

Pilih Folder pelajar untuk disemak

k4

Kembalikan Jawapan Pelajar di Platform
Assignment (Microsoft Teams)

Y

< Selesar >

Rajah 1: Carta Alir Pengintegrasian Aplikasi Microsoft Team dan Penggunaan iPad.

Pensyarah perlu membuka aplikasi Microsoft Teams dan mencipta medium penghantaran
latihan melalui platform Assignment (Rujuk Rajah 2). Semua latihan yang diberi semasa dan selepas
PdPDT akan dihantar melalui platform Assignment untuk disemak oleh pensyarah. Melalui platform
ini pensyarah dapat memantau penglibatan pelajar dalam PdPDT.

=S

=]

_ —

Q < All teams E Aﬁigﬂmen'!
g

Load previous

DBM10013 - DTP1A (Se... -

@ Exercise 2.8 - 2.9 (submission)
[fsisnment Class Notebook Due April 26, 2022 8:00 AM

] Assignments
Catendar e— Borang Penghantaran "Video Presentation 1" DBM10013 - DTP1A
Due April 28, 2022 9:00 AM
Q Insights
cans
Exercise 3.1 & 3.2 (submission)
Channels Due May 10, 2022 10:00 AM
o General
Chapter 1 - Basic Algebra Exercise 3.3 (submission}

Due today at 11:59 PM
Chapter 2 - Trigonometry

Chapter 3 - Complex Number

Chapter 4 - Matrices

chapter 5 - vector and scalar

Klik butang Create ol aadin

Rajah 2b: Platform Assignment

SPORTS

CONNECT »

sport TV Live belNSportsConnect rtmklik

& | ) (9

PowerPoint Excel Webex Meet

Rajah 3a: Aplikasi OneDrive

Selepas pelajar menghantar latihan mereka, pensyarah akan menyemak latihan pelajar di
aplikasi One Drive dengan menggunakan iPad. Pensyarah terlebih dahulu perlu memasang aplikasi
One Drive di iPad dan mendaftar masuk menggunakan akaun Microsoft Teams. Seterusnya,
pensyarah perlu membuka Folder kelas pelajar yang ingin disemak seperti yang ditunjukkan dalam

o ——

DBM10013 - DTP1A (Sesi 2 2021/2022)

___ Documents 12/05/2022, 9:11 A...
_ Class Files 24/03/2022, 9:15...
Class Materials 07/03/2022, 4:11...
[ _ Student Work ] 13/05/2022, 5:26...

Rajah 3b: Folder Kelas Pelajar

Student Work
psp.edu.my
Name 1 Date Size Sharing 8a
[ Submitted files ] 10 Mar 329.9MB
Woarking files 10 Mar 220.6 MB

Rajah 3c: Folder Submitted files

< Student Work Submitted files
psp.edu.my

Name T Date Size Sharing 8
Ang Si Yong 10 Mar 21.4 MB

Buvendran A_L Vijenthiran 18 Mar 6.3 MB

Kavinas Nair A_L Santhiren Nair 18 Mar 6.5 MB

Loogendran A_L Padmanathan 10 Mar 16.8 MB

Mohammad Syami...arfan Bin Zulphian 18 Mar 35.7 MB

Muhamad Alif Bin Azhar 10 Mar 23.2 MB

Rajah 3d: Folder Pelajar

Selepas selesai menyemak latihan pelajar, pensyarah akan mengembalikan jawapan pelajar
di platform Assignment dalam aplikasi Microsoft Teams seperti yang ditunjukkan dalam Rajah 4.

Rajah 4: Jawapan pelajar dan pengembalian jawapan pelajar

Analisis Kaji Selidik Menilai Persepsi Pelajar Terhadap Interaksi Dan Maklumbalas Pensyarah
Berdasarkan Latihan Yang Diberikan

Pada peringkat ini, pengkaji menggunakan kaedah kuantitatif dengan menyediakan dan
mengedarkan borang kaji selidik melalui Google Form kepada pelajar untuk menilai persepsi mereka
terhadap interaksi dan maklumbalas pensyarah berdasarkan latihan yang diberikan. Borang kaji
selidik telah diedarkan kepada 15 orang pelajar daripada program DTP1A pada minggu ke 7 Sesi
2: 2021/2022. Borang kaji selidik ini terdiri daripada dua bahagian. Bahagian pertama merangkumi
maklumat demografi pelajar seperti jantina dan gred Matematik SPM. Bahagian kedua adalah
berkaitan persepsi pelajar terhadap maklumbalas pensyarah berdasarkan latihan yang diberikan.
Persepsi pelajar terhadap maklumbalas pensyarah diukur menerusi tahap persetujuan pelajar
terhadap enam item yang dikaji yang telah diletakkan di bawah bahagian penggunaan aplikasi
Microsoft Teams, tempoh maklum balas pensyarah terhadap latihan pelajar dan maklumbalas
segera pensyarah terhadap latihan yang dihantar oleh pelajar dalam soal selidik yang diedarkan.
Enam item tersebut diubahsuai berdasarkan soal selidik yang telah dikemukakan dalam kajian oleh
Quadir et al. (2018). Instrumen soal selidik kajian Quadir et al. (2018) dipilih kerana item bagi menilai
persepsi pelajar diukur berdasarkan ciri-ciri aplikasi yang digunakan dan ini bersesuaian dengan
objektif kajian ini. Soal selidik ini menggunakan Skala Likert 5 untuk mengukur keenam-enam item
tersebut iaitu 1: “Sangat Tidak Bersetuju” kepada 5: “Sangat Setuju”.

Pengkaji telah menganalisis data dengan menggunakan graf peratusan untuk membantu
mengenal pasti sama ada intervensi yang dilaksanakan dapat mencapai objektif kajian. Berikut
adalah analisis soal selidik yang telah dijawab oleh pelajar: -

Berdasarkan Jadual 1, seramai 15 orang pelajar telah menjawab soal selidik yang terdiri
daripada 80% pelajar lelaki dan 20% pelajar perempuan. Peratusan responden yang mendapat gred
Matematik SPM C dan ke bawah adalah sebanyak 60%.

Jadual 1: Demografi Pelajar

Faktor Kategori Peratus (%)
Jantina Lelaki 80

Perempuan 20
Gred Matematik SPM A 20

B 20

C 26.7

D 0

E 26.7

F 6.7

Penilaian pada bahagian ini adalah berdasarkan kepada tahap persetujuan pelajar terhadap
penggunaan aplikasi Microsoft Teams. Jadual 2 menunjukkan 100% pelajar bersetuju bahawa
penggunaan aplikasi Microsoft Teams dapat membantu kelancaran PdPDT yang dirancang dan
mudah digunakan untuk menghantar latihan diberikan. Ini menunjukkan semua pelajar selesa
menggunakan Microsoft Teams sebagai medium pembelajaran dalam talian walaupun pada
semester satu pengajian. Dapatan ini selari dengan kajian oleh Buchal dan Songsore (2019) yang
melaporkan bahawa Microsoft Teams adalah mudah untuk dipelajari dan digunakan.

Jadual 2: Penggunaan aplikasi Microsoft Teams

Skala
Bil Perkara
1 2 3 4 5
0 0 0 10 5

1 Membantu kelancaran PdPDT yang dirancang. 0%) (0%) (0%) (66.7%) (33.3%)

0 0 0 9 6

2 Mudah digunakan untuk menghantar latihan diberikan 0%) (0%) (0%) (60%) (40%)

Sangat Tidak Setuju (1), Tidak Setuju (2), Kurang Setuju (3), Setuju (4), dan Sangat Setuju (5).

Manakala Rajah 5 menunjukkan 100% responden bersetuju dengan tempoh maklum balas
pensyarah terhadap latihan pelajar adalah cepat. Tempoh maklum balas yang diberikan oleh
pensyarah adalah 30 minit hingga 1 jam bagi latihan yang diberi secara segerak dan 1 hingga 2 hari
bagi latihan yang diberikan secara tidak segerak. Ini menunjukkan tempoh yang diambil oleh
pensyarah untuk memberi maklum balas kepada pelajar adalah cepat melalui pendekatan
pengintegrasian Microsoft Teams dan penggunaan iPad.

J

Tempoh maklum balas pensyarah terhadap latihan pelajar adalah cepat

15 responses

@ Sangat setuju
@ Setuju
Kurang Setuju
@ Tidak Setuju
@ Sangat tidak setuju

Rajah 5: Graf tempoh maklum balas pensyarah terhadap latihan pelajar

Jadual 3 pula menunjukkan 93.33% pelajar bersetuju maklum balas segera pensyarah
terhadap latihan yang dihantar oleh pelajar dapat memotivasikan dan meningkatkan interaksi antara
pensyarah dan pelajar. Manakala 93.33% turut bersetuju bahawa maklum balas segera yang diberi
oleh pensyarah membantu mereka untuk mendapatkan penjelasan bagi jawapan yang salah
semasa sesi PAPDT. Dapatan ini menunjukkan terdapat peningkatan interaksi antara pensyarah
dan pelajar.

Jadual 3: Maklum balas segera pensyarah terhadap latihan yang dihantar oleh pelajar

. Skala
Bil Perkara
1 2 3 4 5
1 0 0 11 3

1  Dapat memotivasikan pelajar. (6.67%) (0%) (0%) (73.33%) (20%)

5 Dapat meningkatkan interaksi antara pensyarah dan 1 0 0 11 3
pelajar (6.67%) (0%) (0%) (73.33%) (20%)

3 Membantu saya untuk mendapatkan penjelasan bagi 1 0 0 10 4
jawapan yang salah semasa sesi PdPDT. (6.67%) (0%) (0%) (66.7%) (26.63%)

Sangat Tidak Setuju (1), Tidak Setuju (2), Kurang Setuju (3), Setuju (4), dan Sangat Setuju (5).

REFLEKSI KAJIAN

Hasil kajian mendapati pendekatan pengintegrasian aplikasi Microsoft Teams dan
penggunaan iPad dapat meningkatkan interaksi dan maklum balas di kalangan pensyarah dan
pelajar bagi kursus Matematik Kejuruteraan 1.

Tidak dinafikan penggunaan platform CIDOS dan Microsoft Teams dapat memudahkan
pelajar menghantar latihan dan membantu pensyarah untuk mengumpul dan menyimpan latihan
pelajar dengan baik dan sistematik tetapi penggunaan platform ini tidak bersifat mesra pengguna.
Terdapat beberapa kelemahan yang dihadapi dalam penggunaan CIDOS dan Microsoft Teams iaitu
pensyarah perlu memuat turun latihan pelajar sebelum menyemak dan memuat naik semula latihan
yang telah disemak.

Sekiranya pensyarah menggunakan komputer atau komputer riba untuk menyemak, peralatan
tambahan seperti drawing pad diperlukan. Penggunaan drawing pad telah menghadkan ruang kerja
dan pergerakan pensyarah untuk menyemak latihan pelajar. Ini menyebabkan proses menyemak
terganggu dan maklumbalas kepada kepada pelajar menjadi lambat.

Justeru itu, penggunaan iPad untuk menyemak dan menghantar semula latihan pelajar telah
dapat mengatasi masalah ini. Ini kerana ciri — ciri yang terdapat pada iPad iaitu ringan dan mudah
untuk dibawa serta dilengkapi dengan stylus pen dapat membantu pensyarah menyemak latihan
yang dihantar oleh pelajar. Selain itu, latihan pelajar juga boleh diakses dengan mudah tanpa perlu
memuat turun dan memuat naik semasa menyemak dan menghantar kepada pelajar melalui aplikasi
One drive dan Microsoft Teams. Malah,dengan penggunaan iPad, pensyarah adalah fleksibel untuk
menyemak jawapan pelajar samada semasa PdPDT secara segerak mahupun tidak segerak.
Secara tidak langsung, interaksi dan maklum balas pensyarah terhadap jawapan pelajar dapat
ditambahbaik.

KESIMPULAN DAN CADANGAN

Secara keseluruhannya, pendekatan pengintegrasian aplikasi Microsoft Teams dan
penggunan iPad dapat diperluaskan di kalangan pensyarah kursus Matematik Kejuruteraan di
politeknik khususnya dan institusi pendidikan amnya. Pihak pengurusan institusi boleh menyediakan
kemudahan iPad di setiap jabatan bagi tujuan PdPDT. Selain itu, perkongsian ilmu berkenaan
penggunaan iPad bagi menyemak latihan pelajar boleh diadakan untuk meningkatkan kemahiran
pensyarah.

